
Pou Piblikasyon Imedyat: 25 jiyé 2012

GOUVENE CUOMO ANKOURAJE NOUYOKE YO POU YO PREPARE YO POU LORAJ GRAV AK POSIB
TONAD

Jodi a, Gouvené Andrew Cuomo te ankouraje Nouyoke yo pou yo prepare yo paske gwo loraj k ap vini
avek anpil lapli ap pase nan eta a demen. Yo prevwa loraj yo pral vinil avek gwo lapli, van fo, ak posib
tonad, epi yo ka lakoz blakawout jeneral.

Jodi a, Sévis Nasyonal Metewoloji te bay ofisyél yo kék ti enfomasyon sou loraj k ap vini yo, epi yo te
deklare yon Risk Modere pou Move Tan pou Eta New York. Previzyon an gen ladan posiblite pou gwo
van ak posib tonad. Sou enstwiksyon Gouvene a, Sant Operasyon ljans Eta a pral mobilize demen a 1:00
PM. Paske kondisyon tan an kapab chanje rapid, jodi a Gouvéneé a te ankouraje Nouyoke yo pou yo
kontinye koute repotaj radyo ak televizyon lokal pou yo toujou konnen pwogre loraj la.

Gouvene Cuomo di konsa, “Mwen ankouraje tout Nouyoke yo pou yo pran prekosyon yo ak koute
repotaj radyo ak televizyon lokal pou yo jwenn dénye enfomasyon yo sou pwogre loraj lete sa yo. Bon
jan prekosyon ki pran kounye a kapab ede asire van fo yo ak gwo lapli yo lakoz ti domaj otank posib, epi
fanmi yo ak moun yo rete pwoteje kont danje a.”

Direkte Biwo Jesyon ljans Eta New York, Steven Kuhr, di konsa, “Fanmi yo ak moun yo ta dwe gen yon
twous ijans ak yon plan ijans anplas. Twous ijans ou ta dwe gen ladan atik tankou manje ki p ap gate,
dlo, ak yon radyo potatif, flach, ak pil siplemanté. Toujou koute mesaj Sistém Avétisman pou ljans
(Emergency Alert System — EAS) k ap bay enfomasyon lokal ak lod pou ijans, tankou deplasman oswa
restriksyon sou vwayaj. Si yo bay lod pou ijans, pa ezite — pran mezi imedyatman.”

Gouvene a te bay konsey sa yo pandan loraj la ap pwoche:

Anvan loraj la frape:

e Byen mare oswa mete andedan meb jaden yo, poubél yo, zouti yo ak plant ki kwoke anle ki
kapab vin pwojektil pandan loraj la.

e Si ou gen yon sousol, tcheke ponp vidanj yo pou asire yo fonksyone, epi prepare ou pou itilize
yon sistém sipo.

e Mete la yon delko sekou oswa yon |0t sous kouran elektrik ki disponib.
e Tcheke vwazen yo, sitou granmoun aje yo oswa moun ki andikape yo.

Le loraj la ap pwoche:

e Rete andedan, Iwen fenét, pot an vit yo.
o Chaje telefon selile ou ak aparey elektwonik enpotan yo.
e Rele lwen wout yo. Si w ap vwayaje, jwenn yon abri ki pwoteje imedyatman.

Si ou oblije vwayaje:

e Pa eseye kondi sou wout ki inonde — vire tounen epi ale nan yon |ot direksyon. Dlo k ap vanse
a yon vités de (2) mil pa édtan kapab retire vwati yo sou yon wout oswa sou yon pon.

o Siveye zon kote rivye oswa kouran dlo ka monte toudenkou ak inonde, tankou kote otowout la
panche, pon, ak zon ki ba.

e Si ou nan yon vwati epi dlo kbomanse monte rapid bokote ou, soti nan vwati a imedyatman.

Si ou lakay ou oswa nan travay:

o Rete lakay ou sof si yo ba ou lod pou soti.

e Regle frijidé a pou li vin frét nan nivo maksimom, epi louvri li lé li nesese seélman.
e Femen sevis piblik yo si otorite yo di ou pou fé sa.

e Femen tank gaz pwopan yo.

e Deploge gwo aparey menaje.

e Ranpli gwo resipyan yo avek dlo.

Si van yo vin fo:

e Rete lwen fenet ak pot yo menmsi yo kouvri.

e Fémen tout pot andedan yo.

e Fémen ak ranfose pot deyo yo.

¢ Si ou nan yon kay ki gen de (2) etaj oswa plizyé etaj, ale andedan yon chanm ki nan etaj anba.
e Rete andedan an pandan yon gwo loraj. Si yo bay avétisman pou yon tonad, ale nan yon sousol
oswa nan lot zon ki ba lakay ou oswa nan biznis ou oswa nan yon chanm ki pa gen fenét.

Si ou pedi sevis elektrik:

e Rele sevis piblik ou dabo pou detémine oré reparasyon zon nan. Etenn oswa deploge limye ak
aparey menaje pou pa kite yon sikui chaje twop lé yo repare sévis la. Kite yon limye limen pou
endike |é yo repare kouran an.

o Kite pot frijide ak frize femen otank posib pou ede redui kantite manje k ap gate.

¢ Si ou gen espas nan frijide oswa nan frize ou, ranpli resipyan plastik avek dlo, pou kite yon
pous espas andedan yo chak. Sa ap ede kite manje a fre.

Si ou bezwen itilize yon deélko:

e Anvan ou enstale yon delko, asire ou dekonekte sevis kouran elektrik ou korekteman. Si li
posib, fé yon elektrisyen kalifye enstale delko ou.

o Fe delko a mache deyo, nan sans van an avek fondasyon kay la. Pa janm fé yon delko mache
andedan kay ou. Gaz monoksid kabon ki danjere pou lavi moun k ap soti nan lafimen deélko a
kapab simaye toupatou nan espas ki fémen yo.

e Konbistib ki tonbe sou yon delko chi kapab lakoz yon eksplozyon. Si delko ou gen yon tank
konbistib detachab, retire li anvan ou replen li. Si sa pa posib, etenn delko a epi kite li refwadi
anvan ou replen li.

e Pa depase kapasite gradye delko a. Pifo ti delko potatif pou itilize nan kay pwodui 350 a 12.000
wat engji. Si ou chaje delko ou twop sa kapab domaje li ak aparey menaje ki konekte ladan li,
epitou sa ka lakoz dife. Swiv enstriksyon manifakti a.

e Kenbe timoun yo lwen déelko yo toutan.

Evite anpwazonman avek monoksid kabon:

e Pa opere delko yo andedan kay; moté a ap emét gaz monoksid kabon ki danjere pou lavi moun.
o Paitilize chabon pou kwit manje andedan kay la. Limenm tou kapab lakdz akimilasyon gaz
monoksid kabon.

e Pa itilize fou-a-gaz ou pou chofe kay ou — itilizasyon yon fou ki louvri pandan twop tan nan yon
kay femen kapab kreye gaz monoksid kabon.

e Enstale yon alam monoksid kabon.

Pi bon fason pou resevwa enfomasyon sou ijans se pou enskri ou nan NY-ALERT, sistém avetisman ak
notifikasyon Eta a. Ale nan sitwéb www.nyalert.gov.

Pou jwenn plis enfomasyon sou fason pou pi byen prepare, ale nan sitweb: http://www.nyprepare.gov.

HHH

W ap jwenn |0t nouvel nan sit weéb www.governor.ny.gov

